
MEMORANDWM CYDSYNIAD DEDDFWRIAETHOL ATODOL 
(MEMORANDWM RHIF 4) 

 
Y BIL FFYNIANT BRO AC ADFYWIO 

 
1. Gosodir y memorandwm cydsyniad deddfwriaethol hwn o dan Reol Sefydlog 29.2. 

Mae Rheol Sefydlog 29 yn rhagnodi bod rhaid gosod memorandwm cydsyniad 
deddfwriaethol, ac y ceir cyflwyno cynnig cydsyniad deddfwriaethol, gerbron Senedd 
Cymru os bydd Bil gan Senedd y DU yn gwneud darpariaeth mewn perthynas â 
Chymru at unrhyw ddiben sy'n dod o dan gymhwysedd deddfwriaethol Senedd 
Cymru neu sy'n newid y cymhwysedd hwnnw. 

 
2. Cyflwynwyd y Bil Ffyniant Bro ac Adfywio ('y Bil') yn Nhŷ'r Cyffredin ar 11 Mai 2022. 

Mae'r Bil ar gael yma Levelling-up and Regeneration Bill - Parliamentary Bills - UK 
Parliament 

 
3. Gosodais LCM ar gyfer y Bil fel y'i cyflwynwyd ar 28 Medi, LCM diwygiedig ar 25 

Tachwedd, LCM Atodol (SLCM) ar 30 Tachwedd 2022 (Rhif 2) ac SLCM ar 27 Ebrill 
2023. 

 
4. Cafodd y Bil Ffyniant Bro ac Adfywio ei gyflwyno yn Nhŷ'r Cyffredin yn Senedd y DU 

ar 11 Mai 2022. Mae'r Bil ar gael  yn: https://bills.parliament.uk/bills/3155 . Mae'r Bil 
fel y'i diwygiwyd gan y Pwyllgor (24 Mai 2023) ar gael yn: 
https://bills.parliament.uk/bills/3155/publications  

 
5. Ar 4 Gorffennaf 2023 cyflwynodd Llywodraeth y DU welliannau i'w hystyried yng 

Nghyfnod Adrodd Tŷ'r Arglwyddi. Mae'r gwelliannau hyn yn ymwneud â Rhan 1 
(Cenadaethau Ffyniant Bro) a Rhan 6 (Adroddiadau am Ganlyniadau Amgylcheddol)  
Bydd y gwelliannau hyn yn effeithio ar ddarpariaethau yn y Bil fel y'i cyflwynwyd sydd 
o fewn cymhwysedd deddfwriaethol Senedd Cymru.  

 
6. Rwy'n gosod yr SLCM hwn yn ystod y toriad gan i Gyfnod Adrodd Tŷ'r Arglwyddi 

gychwyn ar 11 Gorffennaf, a bwriedir iddo ddod i ben ar 13 Medi.  
 

7. Mae'r gwelliannau a gyflwynwyd ar gael yn 
https://bills.parliament.uk/bills/3155/publications  

 
Amcanion Polisi 
  
8. Yr amcan polisi mae Llywodraeth y DU wedi'i ddatgan yw gwrthdroi'r anghyfartalwch 

rhwng rhannau gwahanol o'r DU drwy rannu cyfleoedd yn fwy cyfartal. O dan yr 
amcan hwn, mae gan y Bil pedwar amcan cyffredinol:  

 
i. Rhoi dyletswydd ar Lywodraeth y DU i nodi'r cynnydd mae angen ei wneud 

tuag at gyflawni cenadaethau ffyniant bro a lleihau anghyfartalwch rhwng 
rhannau gwahanol o'r Deyrnas Unedig, ac adrodd ar y cynnydd hwnnw;  

ii. Creu fframwaith modern i gefnogi datganoli pwerau yn yr oes fodern sydd ohoni 
yn y ffordd fwyaf radical posibl, drwy greu model newydd ar gyfer awdurdodau 
sir i gefnogi'r gwaith o gyflawni cenhadaeth ffyniant bro Llywodraeth y DU sy'n 
nodi 'erbyn 2030 bydd pob rhan o Loegr sy'n dymuno hynny wedi cael cytundeb 

https://bills.parliament.uk/bills/3155
https://bills.parliament.uk/bills/3155
https://senedd.cymru/media/aekd01xo/lcm-ld15356-w.pdf
https://senedd.cymru/media/b0ic0haf/lcm-ld15495-w.pdf
https://senedd.cymru/media/b0ic0haf/lcm-ld15495-w.pdf
https://senedd.cymru/media/imxhvdlh/slcm-ld15508-w.pdf
https://senedd.cymru/media/1v5iayeo/slcm-ld15802-w.pdf
https://senedd.cymru/media/1v5iayeo/slcm-ld15802-w.pdf
https://bills.parliament.uk/bills/3155
https://bills.parliament.uk/bills/3155/publications
https://bills.parliament.uk/bills/3155/publications

datganoli gyda phwerau ar y lefelau uchaf o ddatganoli, neu'n agos at hynny, a 
setliad ddatganoli symlach ar gyfer y tymor hir';  

iii. Cyflwyno set newydd o bwerau ar gyfer awdurdodau lleol i adfywio eu trefi, 
drwy arwerthiannau rhentu ar y stryd fawr a diwygiadau i ddeddfwriaeth prynu 
gorfodol, i gefnogi'r gwaith o gyflawni cenhadaeth ffyniant bro Llywodraeth y DU 
sy'n nodi 'erbyn 2030 bydd balchder mewn lle, er enghraifft, boddhad pobl ar 
ganol eu trefi a chyfranogiad yn y diwylliant a'r gymuned leol, wedi codi ym 
mhob rhan o'r DU, gyda'r bwlch rhwng yr ardaloedd gorau ac ardaloedd eraill 
yn cau'; a  

iv. Creu system gynllunio sy'n sicrhau cartrefi harddach a gwyrddach, ynghyd â'r 
seilwaith cysylltiedig a'r gefnogaeth ddemocrataidd mae cymdogaethau am eu 
gweld ac yn eu haeddu. 

 
Cyflwyno ac ymdrin â'r Bil 
 
9. Cyflwynodd Llywodraeth y DU y Bil Ffyniant Bro ac Adfywio yn Nhŷ'r Cyffredin ar 11 

Mai 2022. Pasiodd y Bil yr ail ddarlleniad ar 8 Mehefin 2022, ac wedyn aeth yn ei 
flaen i'r Cyfnod Pwyllgor, y Cyfnod Adrodd ac wedyn y trydydd darlleniad ar 13 
Rhagfyr 2022. Dechreuodd darlleniad cyntaf y Bil yn Nhŷ'r Arglwyddi ar 19 Rhagfyr 
2022 a phasiodd yr ail ddarlleniad ar 17 Ionawr 2023. Dechreuodd Cyfnod Pwyllgor 
Tŷ'r Arglwyddi ar 20 Chwefror, gyda'r Cyfnod Adrodd yn dechrau ar 11 Gorffennaf 
2023.   

 
10. Noddir y Bil gan yr Adran Ffyniant Bro, Tai a Chymunedau.  

 
 

11. Nid ymgynghorwyd â Llywodraeth Cymru ynghylch datblygu'r Bil, nac ynghylch y 
Cenadaethau Ffyniant Bro sy'n sail i Ran 1, ac sydd yn y Papur Gwyn ar Ffyniant Bro 
(Chwefror 2022).   

 
12. Yn dilyn briff ar gyfer swyddogion ar brif gynnwys y Bil, ysgrifennodd yr Is-

ysgrifennydd Gwladol Seneddol dros Ffyniant Bro, yr Undeb a'r Cyfansoddiad at 
Lywodraeth Cymru ar 10 Mai 2022 i'w hysbysu y byddai'r Bil yn cael ei gyflwyno.   

 
13. Ar 21 Tachwedd 2022 ysgrifennodd y Gweinidog dros Ffyniant Bro at Lywodraeth 

Cymru ynglŷn â chyflwyno sawl gwelliant llywodraeth i'r Bil Ffyniant Bro ac Adfywio ar 
16 a 18 Tachwedd. Ysgrifennais at y Gweinidog yn amlinellu effaith sylweddol bosibl 
y Bil ar Gymru, a'n barn y gallai Senedd Cymru basio darpariaethau cyfatebol i'r rhai 
yn Rhan 1.   

 
14. Yn dilyn cyfarfod â'r Gweinidog dros Ffyniant Bro ar 22 Mawrth a llythyr dyddiedig 27 

Mawrth, ysgrifennais at y Gweinidog dros Ffyniant Bro ar 26 Ebrill 2023 yn amlinellu 
ein safbwynt ar Ran 1 a Rhan 6 (Adroddiadau am Ganlyniadau Amgylcheddol). Ar 3 
Gorffennaf cwrddais â'r Gweinidog dros Ffyniant Bro i drafod y gwelliannau roedd 
Llywodraeth y DU wedi'u cynnig. Ysgrifennais y Gweinidog dros Ffyniant Bro ataf ar 
4 Gorffennaf i gadarnhau ei safbwynt, ac ymatebais i ar 5 Gorffennaf yn amlinellu ein 
safbwynt ar y diwygiadau arfaethedig i Ran 9 (Prynu Gorfodol).  

 
Crynodeb o'r Bil 

15. Rhoddwyd crynodeb o'r Bil yn y Memorandwm Cydsyniad Deddfwriaethol (LCM) 
diwygiedig gwreiddiol a osodwyd ar 25 Tachwedd 2022.  

 
16. Roedd y Bil fel y'i cyflwynwyd yn gwneud darpariaeth ar gyfer sefydlu cenadaethau 

ffyniant bro ac adrodd ar y cynnydd wrth eu cyflawni; ynghylch democratiaeth leol; 
ynghylch Ardoll Seilwaith Cymunedol; ynghylch gosod Ardoll Seilwaith; ynghylch 
Adroddiadau am Ganlyniadau Amgylcheddol ar gyfer rhai caniatadau a chynlluniau; 
ynghylch adfywio; ynghylch prynu tir dan drefniadau gorfodol; ynghylch gwybodaeth 
a chofnodion mewn perthynas â thir, yr amgylchedd neu dreftadaeth; mewn 
perthynas â darpariaeth ar gyfer trwyddedau palmant parhaol; ynghylch llywodraethu 
Sefydliad Brenhinol y Syrfewyr Siartredig; ynghylch crwydraeth a chardota; ac ar 
gyfer dibenion cysylltiedig. 

 
17. Mae rhagor o wybodaeth am y Bil yn yr LCM cyntaf a osodwyd 

https://senedd.cymru/media/aekd01xo/lcm-ld15356-w.pdf  
 

Diweddariad ar y sefyllfa ers chyhoeddi'r Memorandwm Cydsyniad Deddfwriaethol 
cyntaf a'r un diwygiedig 
  
18. Gosodais i LCM ar 28 Medi 2022, yn seiliedig ar y Bil fel y'i cyflwynwyd yn Senedd y 

DU (Tŷ'r Cyffredin) ar 11 Mai 2022. Dywedodd yr LCM mai barn Llywodraeth Cymru 
yw nad yw'n briodol ymdrin â'r rhan fwyaf o'r darpariaethau, fel y'u cyflwynwyd, ym 
Mil y DU hwn. Roedd yr LCM hefyd yn nodi rhai meysydd yr oedd Llywodraeth 
Cymru o'r farn y gellid eu cefnogi, a meysydd roeddem o'r farn y gellid eu cefnogi yn 
amodol ar welliannau.  

 
19. Roedd y Pwyllgor Llywodraeth Leol a Thai a'r Pwyllgor Deddfwriaeth, Cyfiawnder a’r 

Cyfansoddiad, yn eu llythyrau ataf ar 1 a 2 Tachwedd, yn y drefn honno, yn gofyn am 
ragor o wybodaeth ac eglurhad ynghylch nifer o feysydd mewn perthynas â'r Bil a 
safbwynt Llywodraeth Cymru. Awgrymodd y Pwyllgor Deddfwriaeth, Cyfiawnder a'r 
Cyfansoddiad y dylai LCM gael ei osod i roi sylw i'r sylwadau a wnaed ganddynt. 
Cafodd LCM diwygiedig ei osod i fynd i'r afael â'r pwyntiau hyn ar 25 Tachwedd. 
Roedd yr LCM yn seiliedig ar y Bil fel y'i cyflwynwyd.    

 
20. Gosodwyd Memorandwm Cydsyniad Deddfwriaethol Atodol (SLCM) (Rhif 2) ar 30 

Tachwedd 2022 i roi sylw i’r gwelliannau a wnaed gan Lywodraeth y DU yng 
Nghyfnod Adrodd Tŷ'r Cyffredin. Gosododd y Pwyllgor Deddfwriaeth, Cyfiawnder a’r 
Cyfansoddiad ei adroddiad ar yr LCM ar gyfer y Bil Ffyniant Bro ac Adfywio ar 24 
Chwefror 2023, a gofynnodd am ateb gennyf i. Cyhoeddwyd yr ymateb hwnnw ar 25 
Ebrill. 

 
21. Gosodwyd SLCM (Rhif 3) ar 27 Ebrill 2023 i roi sylw i'r gwelliannau a wnaed gan 

Lywodraeth y DU yng Nghyfnod Pwyllgor Tŷ'r Arglwyddi. Gosododd y Pwyllgor 
Deddfwriaeth, Cyfiawnder a'r Cyfansoddiad ei adroddiad ar yr SLCM (PDF 234KB) ar 
9 Mehefin 2023. Ymatebodd Llywodraeth Cymru i'r adroddiad ar 27 Mehefin 2023.  

 
Gwelliannau i'r Bil a gyflwynwyd i'w hystyried yng Nghyfnod Adrodd Tŷ’r Arglwyddi 
y mae angen cydsyniad ar eu cyfer. 
 

 RHAN 1 – Cenadaethau Ffyniant Bro 
 

https://senedd.cymru/media/aekd01xo/lcm-ld15356-w.pdf
https://senedd.cymru/media/b0ic0haf/lcm-ld15495-w.pdf
https://senedd.cymru/media/imxhvdlh/slcm-ld15508-w.pdf
https://senedd.cymru/media/td4ehnit/cr-ld15690-w.pdf
https://senedd.cymru/media/1v5iayeo/slcm-ld15802-w.pdf
https://senedd.cymru/media/kxtab1tm/cr-ld15878-w.pdf
https://busnes.senedd.cymru/documents/s137917/LJC6-21-23%20-%20Papur%2011%20-%20Gohebiaeth%20gan%20y%20Gweinidog%20Newid%20Hinsawdd%20Memorandwm%20Cydsyniad%20Deddfwriae.pdf


4 
 

22. Barn Llywodraeth y DU yw nad oes angen cydsyniad deddfwriaethol ar gyfer RHAN 
1 (Cenadaethau Ffyniant Bro) o’r Bil. 

 
23. Barn Llywodraeth Cymru yw y gallai’r Senedd basio darpariaethau cyfatebol i’r rhai 

sydd yn Rhan 1, ac felly, ein barn ni yw y byddai angen cydsyniad Senedd Cymru ar 
gyfer Rhan 1 o’r Bil.   

 
24. Ar 4, 5, a 6 Gorffennaf cyflwynwyd gwelliannau i Ran 1 (Cenadaethau Ffyniant Bro) 

o’r Bil i’w hystyried yn ystod Cyfnod Adrodd Tŷ’r Arglwyddi. Gweler HL Bill 142—I 
(parliament.uk). Cafodd y rhain eu trafod ar 11 Gorffennaf 2023 a chytunwyd ar y 
gwelliannau llywodraeth canlynol.  

 
25. Cymal 1 – Datganiad am genedlaethau ffyniant bro.  

 
Gwelliant 9 
Datganiad esboniadol yr Aelod 
Mae’r gwelliant hwn yn ei gwneud yn ofynnol i Weinidog y Goron ystyried rôl y 
deddfwrfeydd datganoledig a’r awdurdodau datganoledig, ac i ymgynghori â’r 
awdurdodau datganoledig, pan fydd yn darparu datganiadau am genadaethau 
ffyniant bro sy’n amlinellu amcanion y mae Llywodraeth ei Fawrhydi yn bwriadu eu 
cyflawni i leihau anghyfartalwch daearyddol yn y Deyrnas Unedig o fewn yr amserlen 
ar bennir yn y datganiad. Mae hefyd yn ei gwneud yn ofynnol i Weinidog adrodd i 
Senedd y DU am y ffordd mae wedi ystyried y materion hyn.   
 

26. Cymal 2 – Adroddiadau blynyddol etc am wireddu cenadaethau ffyniant bro) 
 
Gwelliant 13  
Datganiad esboniadol yr Aelod 
Mae’r gwelliant hwn yn ei gwneud yn ofynnol i Weinidog ymgynghori â’r awdurdodau 
datganoledig wrth baratoi adroddiad am y ffordd mae cenadaethau ffyniant bro’n cael 
eu gwireddu. 
 

27. Cymal 4 – Newidiadau i fethodoleg a metrigau mesur cynnydd a wneir ar 
genadaethau neu newidiadau i ddyddiadau targed 
 
Gwelliant 15  
Datganiad esboniadol yr Aelod 
Mae’r gwelliant hwn yn ei gwneud yn ofynnol i Weinidog, cyn newid y fethodoleg a’r 
metrigau ar gyfer mesur cynnydd ar genhadaeth neu newid dyddiadau targed, 
ystyried unrhyw rôl y deddfwrfeydd datganoledig neu’r awdurdodau datganoledig 
mewn cysylltiad â’r genhadaeth y mae’r newid yn ymwneud â hi ac i ymgynghori â’r 
awdurdodau datganoledig. 
 

28. Cymal 5 – Adolygu datganiadau am genadaethau ffyniant bro.  
 
Gwelliant 16  
Datganiad esboniadol yr Aelod 

https://bills.parliament.uk/publications/52159/documents/3790
https://bills.parliament.uk/publications/52159/documents/3790
https://hansard.parliament.uk/lords/2023-07-11/debates/C4B96CE3-0F11-4092-B4AA-B5F9193557C8/Levelling-UpAndRegenerationBill

Mae’r gwelliant hwn yn ei gwneud yn ofynnol i Weinidog, wrth gynnal adolygiad o dan 
gymal 5, i ystyried rôl y deddfwrfeydd datganoledig a’r awdurdodau datganoledig 
mewn cysylltiad â chenadaethau ffyniant bro, ac i ymgynghori â’r awdurdodau 
datganoledig. 
 

29. Cymal 6 (Dehongli Rhan 1) 
 
Gwelliant 21  
Mae’r gwelliant hwn yn diffinio’r awdurdodau datganoledig a’r deddfwrfeydd 
datganoledig at ddibenion Rhan 1. 

Gwelliant 23  
Mae’r gwelliant hwn yn ei gwneud yn glir bod cyfeiriadau at Lywodraeth ei Fawrhydi 
yn Rhan 1 yn cyfeirio at Lywodraeth ei Fawrhydi yn y Deyrnas Unedig. 

 
RHAN 3 – Pennod 1 – Data Cynllunio 

 
30. Cyflwynwyd diwygiadau ar 7 Gorffennaf ac nid ydynt wedi cael eu trafod hyd yn hyn.  

 
Cymal 79 – Pŵer mewn perthynas â phrosesu data cynllunio 
 

Gwelliannau 165, 166, a 167 
31. Fel y’i cyflwynwyd, roedd cymal 79(1) yn rhoi pŵer i’r Ysgrifenydd Gwladol o dan 

Bennod 1 o Ran 3 i wneud rheoliadau data cynllunio sy’n ei gwneud yn ofynnol i 
awdurdod cynllunio gydymffurfio â safonau data cymeradwy. Mae gwelliant 165 yn 
disodli ‘yr Ysgrifennydd Gwladol’ yng nghymal 79(1) ag ‘awdurdod priodol’, ac felly yn 
rhoi i Weinidogion Cymru (fel ‘awdurdod priodol’) bwerau i wneud rheoliadau sy’n ei 
gwneud yn ofynnol i awdurdod cynllunio perthnasol, wrth brosesu ei ddata cynllunio, 
gydymffurfio ag unrhyw ‘safonau data cymeradwy’ sy’n berthnasol, fel sy’n cael eu 
rhagnodi yn y rheoliadau.     

 
32. Roedd cymal 79(3) fel y’i cyflwynwyd yn cadarnhau mai dim ond yr Ysgrifennydd 

Gwladol a gâi gyhoeddi ‘safonau data cymeradwy’. Mae gwelliant 166 yn disodli ‘yr 
Ysgrifennydd Gwladol’ ag awdurdod priodol, sy’n cynnwys Gweinidogion 
Cymru/awdurdodau datganoledig.     

 
33. Mae gwelliant 167 yn mewnosod is-adran newydd (4) i gymal 79 sy’n cyfyngu pŵer 

Gweinidogion Cymru/awdurdodau datganoledig i gyhoeddi ‘safonau data cymeradwy’ 
sy’n ymwneud â data cynllunio y gallai’r awdurdod datganoledig wneud rheoliadau yn 
eu cylch h.y. wedi’u cyfyngu i safonau o fewn cymhwysedd deddfwriaethol Cymru. 

 
Cymal 84 Gofynion i ymgynghori â gweinyddiaethau datganoledig 
 

Gwelliannau 171, 172, 173, 174, 175 176, 177 ac 178 
34. Mae’r holl welliannau hyn yn ymwneud â chymal 84. Fel y’i cyflwynwyd, roedd cymal 

84(3) yn rhoi’r pŵer i’r Ysgrifennydd Gwladol wneud rheoliadau data cynllunio a oedd 
yn cynnwys darpariaethau o fewn ‘Cymhwysedd datganoledig Cymru ar ôl 
ymgynghori â Gweinidogion Cymru”.  

 
35. Mae’r darpariaethau ar gyfer data cynllunio yng nghymal 84 yn cefnogi llunio 

Adroddiadau am Ganlyniadau Amgylcheddol (EORau).  Gyda’i gilydd mae 
gwelliannau 171, 172, 173, a 174 yn adlewyrchu’r gwelliannau a wnaed i gymal 148 
(Rheoliadau EOR) ac mae eu heffaith hefyd yr un fath. Mae effeithiau manwl y 
gwelliannau hyn ar gael yn y sylwadau ar gymal 148 isod. I grynhoi, ar gyfer materion 
sydd o fewn cymhwysedd deddfwriaethol Senedd Cymru, caiff yr Ysgrifennydd 
Gwladol a Gweinidogion Cymru wneud Rheoliadau Data Cynllunio, ar wahân neu 
gyda’i gilydd – ond bydd angen i’r Ysgrifennydd Gwladol gael cydsyniad 
Gweinidogion Cymru ymlaen llaw. 

Cymal newydd ar ôl cymal 84 
 

Gwelliant 179 
36. Mae effaith gwelliant 179 yn debyg i welliant 125 i EORau a amlinellir isod, ac mae’n 

mewnosod cymal newydd ar ôl cymal 84 o’r enw ‘Rheoliadau data cynllunio: 
awdurdodau datganoledig’. Mae’r cymal hwn yn cyflwyno’r Atodlen newydd 
(Rheoliadau o dan Bennod 1 o Ran 3 neu Ran 6: cyfyngiadau ar awdurdodau 
datganoledig) sy’n cynnwys cyfyngiadau ar arfer pwerau o dan Bennod 1 o Ran 3 
gan awdurdod datganoledig, gan gynnwys Gweinidogion Cymru. Mae’r Atodlen yn 
cael ei hadolygu’n fanwl o baragraff 79 ymlaen isod.  

 
Cymal 85 – Dehongli Pennod 

 
Gwelliant 180, 181 

37. Mae gwelliannau 180 a 181 yn mewnosod diffiniadau o ‘awdurdod priodol’ ac 
‘awdurdod datganoledig’ yng nghymal 85 (Dehongli) ac mae ganddynt yr un ystyr â’r 
esboniad uchod.  

 
Rhan 6 – Adroddiadau am Ganlyniadau Amgylcheddol  

 
Cymal143 – Y Pŵer i bennu canlyniadau amgylcheddol 
 

Gwelliant 99 
38. Fel y’i cyflwynwyd, roedd cymal 143 yn darparu ar gyfer bŵer i’r Ysgrifennydd 

Gwladol wneud darpariaeth ar gyfer y DU gyfan mewn perthynas ag EOR, gyda’r  
angen i ymgynghori yn unig â Gweinidogion Cymru cyn defnyddio’r pŵer. 

 
39. Mae Gwelliant 99 yn newid cymal 143 i ddileu ‘yr Ysgrifennydd Gwladol’ a mewnosod 

‘awdurdod priodol’ yn ei le. Diffinnir ‘awdurdod priodol’ yng nghymal 157 – ‘Dehongli 
Rhan 6’ (gweler y gwelliannau i gymal 157 isod).  

 
Gwelliant 103  

40. Fel y’i cyflwynwyd, roedd cymal 143(5) yn darparu, cyn gwneud unrhyw reoliadau 
EOR sy’n cynnwys darpariaethau ynghylch y canlyniadau amgylcheddol y dylid eu 
pennu, rhaid i’r Ysgrifennydd Gwladol ystyried y cynllun gwella amgylcheddol 
presennol (o fewn ystyr Rhan 1 o Ddeddf yr Amgylchedd 2021).  

 
41. Mae gwelliant 103 yn ganlyniadol i welliant 99 fel y’i hamlinellir uchod, ac mae’n 

gwella cymal 143(5). Mae cymal 143(5) yn dweud, cyn gwneud rheoliadau EOR sy’n 
cynnwys darpariaeth ynghylch y canlyniadau amgylcheddol y dylid eu pennu, rhaid i’r 
Ysgrifennydd Gwladol ystyried y cynllun gwella amgylcheddol presennol (o fewn 
ystyr Rhan 1 o Ddeddf yr Amgylchedd 2021). Mae gwelliant 103 yn disodli ‘yr 
Ysgrifennydd Gwladol’ ag ‘awdurdod priodol’ fel ei bod yn rhaid i bob awdurdod 
priodol bellach ystyried y cynllun gwella amgylcheddol presennol, gan gynnwys 
Gweinidogion Cymru. 

 
Cymal 147 – Trefniadau diogelu: dim atchwelyd, rhwymedigaethau rhyngwladol ac 
ymgysylltu â'r cyhoedd 

Gwelliant 105 

42. Fel y’i cyflwynwyd, diben cymal 147 yw cyflwyno rhwymedigaethau rhyngwladol, ac 
mae’n darparu ar gyfer trefniadau diogelu rhag dim atchwelyd o safonau cyfraith 
amgylcheddol bresennol er mwyn cydymffurfio â chytundebau rhyngwladol.  

 
43. Mae gwelliant 105 yn newid cymal 147(1) i ddisodli ‘yr Ysgrifennydd Gwladol’ ag 

‘awdurdod priodol’. Mae effaith y gwelliant yn golygu bod Gweinidogion Cymru hefyd 
yn cael eu rhwymo gan y trefniadau diogelu a’r rhwymedigaethau a amlinellir yn y 
cymal. Mae’r rhain yn cynnwys bod yn sicr na fydd gwneud rheoliadau EOR yn 
arwain at sefyllfa lle mae lefel y diogelu amgylcheddol a ddarperir yn is na’r lefel sy’n 
cael ei darparu ar hyn o bryd, a cheisio sicrhau bod y cyhoedd yn cael ei hysbysu am 
unrhyw gydsyniad arfaethedig perthnasol neu gynllun perthnasol mewn digon o 
fanylder ac yn ddigon cynnar. 

 
Gwelliant 108 

44. Mae’r gwelliant hwn yn diwygio cymal 147(2) i ddarparu y bydd y gofyniad i 
ymgysylltu â’r cyhoedd cyn arfer swyddogaethau o dan y Rhan hon yn berthnasol i 
‘awdurdod priodol’ ac nid i ‘yr Ysgrifennydd Gwladol’ yn unig, fel y mae wedi’i 
ddrafftio yn y Bil fel y’i cyflwynwyd, ac felly yn estyn y gofyniad hwn i’r holl 
awdurdodau datganoledig, sydd felly yn cynnwys Gweinidogion Cymru.    

 
Gwelliant 109 

45. Fel y’i cyflwynwyd, mae cymal 147(4) yn diffinio ‘ymgysylltu digonol â’r cyhoedd’ fel y 
fath ymgysylltu â’r cyhoedd, mewn perthynas â chydsyniad arfaethedig perthnasol 
neu gynllun arfaethedig, y mae’r Ysgrifennydd Gwladol yn ei ystyried yn briodol. 
Mae’r gwelliant hwn yn ganlyniadol i welliant 105 ac mae’n disodli ‘yr Ysgrifennydd 
Gwladol’ ag ‘awdurdod priodol’ yng nghymal 147(4).     

 
Gwelliant 110 

46. Mae Gwelliant 110 yn diwygio’r diffiniad o ‘gyfraith amgylcheddol’ yng nghymal 
147(4) at ddibenion yr adran, ac mae’n darparu bod y diffiniad o ‘gyfraith 
amgylcheddol’ bellach yn cynnwys deddfwriaeth ddatganoledig.  

 
Cymal 148 – Gofynion i ymgynghori â gweinyddiaethau datganoledig  
 

Gwelliannau 114, 116, 117 a 118 
47. Fel y’i cyflwynwyd, mae cymal 148(3) yn darparu na chaiff yr Ysgrifennydd Gwladol 

wneud darpariaeth o fewn cymhwysedd datganoledig Cymru cyn ymgynghori â 
Gweinidogion Cymru, ac roedd cymal 148(4) yn diffinio pan fydd ‘darpariaeth o fewn 
cymhwysedd datganoledig Cymru’.  
 

48. Mae gwelliannau 114, 116, 117 a 118 yn cyflwyno rhaniad i’r gofynion o fewn y 
diffiniad o ‘gymhwysedd datganoledig Cymru’. Pan fydd rheoliadau EOR a wnaed 
gan yr Ysgrifennydd Gwladol yn cynnwys darpariaeth o fewn cymhwysedd 
deddfwriaethol Senedd Cymru, dim ond gyda chydsyniad Gweinidogion Cymru y 
gellid gwneud hyn, oni bai bod y ddarpariaeth honno’n ddeilliadol neu’n ganlyniadol 
yn unig i ddarpariaeth a fyddai y tu allan i gymhwysedd deddfwriaethol datganoledig.        

 
49. Yna bydd gofyniad i ymgynghori â Gweinidogion Cymru cyn gwneud unrhyw 

reoliadau sy’n cynnwys darpariaeth sy’n rhoi swyddogaeth i Weinidogion Cymru neu 
awdurdod datganoledig, neu’n addasu neu’n dileu swyddogaeth o’r fath, oni bai bod 

y ddarpariaeth honno o fewn rheoliadau a wnaed o dan gymal 148(3) (h.y. o fewn 
cymhwysedd deddfwriaethol y Senedd) neu fod y ddarpariaeth yn ddeilliadol neu’n 
ganlyniadol yn unig i ddarpariaeth a fyddai y tu allan i gymhwysedd deddfwriaethol 
datganoledig.    
 

Cymal newydd ar ôl cymal 148  
 

Gwelliant 125 
50. Ar ôl cymal 148, mae gwelliant 125 yn mewnosod cymal newydd o’r enw ‘Rheoliadau 

EOR: awdurdodau datganoledig’. Mae’r cymal hwn yn cyflwyno Atodlen newydd 
(Rheoliadau o dan Bennod 1 o Ran 3 neu Ran 6: cyfyngiadau ar awdurdodau 
datganoledig) sy’n cynnwys cyfyngiadau ar arfer pwerau o dan Ran 6 gan awdurdod 
datganoledig, sy’n cynnwys Gweinidogion Cymru.  

 
Cymal 152 – Ymgynghoriadau cyhoeddus etc 
 

Gwelliant 126 
51. Mae cymal 152, fel y’i cyflwynwyd, yn ei gwneud yn ofynnol i’r Ysgrifennydd Gwladol 

ymgynghori â’r cyhoedd cyn gwneud rheoliadau EOR sy’n cynnwys darpariaeth o 
dan:  

a) cymal 143(1) (canlyniadau amgylcheddol a bennwyd) neu 
b) diwygio, diddymu neu ddirymu ddeddfwriaeth bresennol.  

 
52. Mae gwelliant 126 yn disodli ‘yr Ysgrifennydd Gwladol’ yng nghymal 152(1) ag 

‘awdurdod priodol’ ac o ganlyniad yn ei gwneud yn ofynnol i Weinidogion Cymru 
gynnal yr un ddyletswydd i ymgynghori â’r cyhoeddi cyn gwneud rhai rheoliadau 
EOR. Bydd y gofyniad hwn hefyd yn berthnasol pan fydd Gweinidogion Cymru a’r 
Ysgrifennydd Gwladol yn gwneud rheoliadau EOR ar y cyd.  

 
Gwelliant 127  

53. Mae’r gwelliant hwn yn mewnosod ‘perthnasol’ ar ôl ‘dirymu’ yng nghymal 152(1)(b). 
Mae’r gwelliant hwn yn ganlyniadol i welliant 128 isod.  

 
Gwelliant 128 

54. Mae’r gwelliant hwn i gymal 152(2) yn disodli ‘Rhaid i’r Ysgrifennydd Gwladol 
ymgynghori â’r personau hynny y mae’r Ysgrifennydd Gwladol yn ystyried ei bod yn 
briodol ymgynghori â nhw’ â ‘Rhaid i awdurdod priodol ymgynghori â’r personau 
hynny y mae’r awdurdod priodol yn ystyried ei bod yn briodol ymgynghori â nhw’. Ac 
felly yn estyn y gofyniad i Weinidogion Cymru ymgynghori â phersonau y maen 
nhw’n ystyried ei bod yn briodol ymgynghori â nhw cyn gwneud rhai rheoliadau EOR.     

 
Cymal 153 – Canllawiau 
 

Gwelliant 129 
55. Fel y’i cyflwynwyd, mae cymal 153 yn rhoi’r pŵer i’r Ysgrifennydd Gwladol i’w 

gwneud yn ofynnol i awdurdod cyhoeddus sy’n arfer swyddogaeth o dan Ran 6 neu 
‘ddeddfwriaeth bresennol ar asesiadau amgylcheddol’ ystyried unrhyw ganllawiau a 
gyflwynir gan yr Ysgrifennydd Gwladol.    

 
56. Mae gwelliant 129 yn disodli ‘deddfwriaeth bresennol ar asesiadau amgylcheddol’ yn 

153(1) ag ‘ar wahân i o dan reoliadau a wnaed gan awdurdod datganoledig yn 
gweithredu ar ei ben ei hun’. Effaith hyn yw bod rhaid i awdurdod cyhoeddus, wrth 

arfer swyddogaeth o dan Ran 6, ar wahân i reoliadau a wnaed gan awdurdod 
datganoledig yn gweithredu ar ei ben ei hun, ystyried canllawiau a gyhoeddir gan yr 
Ysgrifennydd Gwladol. Mae swyddogaethau gwneud canllawiau ar gyfer 
Gweinidogion Cymru yn derbyn sylw drwy welliant 130. 

 
Gwelliant 130 

57. Mae gwelliant 130 yn newid cymal 153 drwy fewnosod cymalau newydd (1A) – (1H) 
ar ôl 153(1). Effaith y cymal newydd (1A) yw estyn y gofyniad ar awdurdodau 
cyhoeddus wrth gynnal swyddogaeth o dan y rheoliadau, a wnaed gan yr 
Ysgrifennydd Gwladol yn gweithio ar y cyd ag un neu fwy o awdurdodau 
datganoledig, i ystyried unrhyw ganllawiau a gyhoeddir gan yr Ysgrifennydd Gwladol 
neu unrhyw un o’r awdurdodau datganoledig mewn perthynas â’r swyddogaeth.  

 
58. Mae’r gwelliant (1B) yn ei gwneud yn ofynnol i’r Ysgrifennydd Gwladol, cyn cyflwyno 

canllawiau o dan (1A), gael cydsyniad Gweinidogion Cymru pan fydd y canllawiau 
hynny’n ymwneud â mater y byddai darpariaeth ar ei gyfer o fewn cymhwysedd 
deddfwriaethol datganoledig Cymru (yn rhinwedd y diffiniad yn adran 148(4)).  

 
59. Yn ogystal, mae’r gwelliannau yn ei gwneud yn ofynnol i Weinidogion Cymru, cyn 

cyhoeddi unrhyw ganllawiau o dan (1A) (lle mae rheoliadau wedi cael eu gwneud ar 
y cyd gan yr Ysgrifennydd Gwladol a Gweinidogion Cymru), gael cydsyniad yr 
Ysgrifennydd Gwladol pan fydd y canllawiau hynny’n ymwneud â mater a fyddai y tu 
allan i gymhwysedd deddfwriaethol datganoledig Cymru. 

 
60. Byddai cymal (1D) yn ei gwneud yn ofynnol i awdurdod cyhoeddus, wrth arfer 

swyddogaeth o dan reoliadau a wnaed gan Weinidogion Cymru, yn gweithredu ar eu 
pennau eu hunain, ystyried unrhyw ganllawiau a gyhoeddir gan Weinidogion Cymru 
mewn perthynas â’r swyddogaeth.  

 
61. Mae cymal (1G) yn ei gwneud yn ofynnol i awdurdod cyhoeddus, pan fydd yn arfer 

swyddogaeth dan ‘ddeddfwriaeth bresennol ar asesiadau amgylcheddol’ fel y’i 
rhestrir yn Rhan 3 o’r Atodlen newydd (deddfwriaeth bresennol ar asesiadau 
amgylcheddol) i ystyried unrhyw ganllawiau a gyhoeddir gan Weinidogion Cymru 
mewn perthynas â’r swyddogaeth.    

 
62. Mae gweddill y gwelliannau (1C), (1E), (1F) a (1H) yn ymwneud â’r gweinyddiaethau 

datganoledig eraill, gan adlewyrchu darpariaeth ddiwygiedig cymal 153 fel y maent 
yn berthnasol i Gymru.  

 
Gwelliant 131 

63. Fel y’i cyflwynwyd, mae cymal 153(2) y rhoi pŵer i reoliadau EOR ei gwneud yn 
ofynnol i unrhyw berson sy’n arfer swyddogaeth o dan reoliadau EOR ystyried y 
canllawiau a gyhoeddir gan yr Ysgrifennydd Gwladol mewn perthynas â’r 
swyddogaeth honno, a byddai methu gwneud hynny’n golygu nad ystyrid bod y 
swyddogaeth wedi cael ei chynnal mewn modd dilys.   

 
64. Mae gwelliant 131 yn diwygio hyn i ddisodli ‘yr Ysgrifennydd Gwladol’ yn 153(2) ag 

‘awdurdod priodol’ ac felly yn estyn y gofyniad hwn i gynnwys canllawiau a gyhoeddir 
gan Weinidogion Cymru.  

 
Cymal 154 – Rhyngweithio â’r ddeddfwriaeth bresennol ar asesiadau amgylcheddol a’r 
Rheoliadau Cynefinoedd  

Gwelliannau 132, 133, 134, 135 a 136 

65. Fel y’i cyflwynwyd, mae cymal 154 yn darparu y caiff Rheoliadau EOR wneud 
darpariaethau ynghylch neu mewn cysylltiad â rhyngweithio Rhan 6 â deddfwriaeth 
amgylcheddol bresennol neu’r Rheoliadau Cynefinoedd.   

 
66. Mae gwelliannau 132, 133, 134, 135, a 136 i gyd yn mewnosod y gair ‘perthnasol’ 

cyn ‘deddfwriaeth bresennol ar asesiadau amgylcheddol’ a ‘Rheoliadau 
Cynefinoedd’. Effaith hyn fydd cyfyngu’r pŵer o dan is-adran (2)(a) o gymal 154 i 
‘ddeddfwriaeth bresennol berthnasol ar asesiadau cynefinoedd a ‘Rheoliadau 
Cynefinoedd perthnasol’. 

 
Gwelliant 137 

67. Mae gwelliant 137 yn mewnosod rhagor o ddeddfwriaeth ddatganoledig o fewn ‘y 
Rheoliadau Cynefinoedd’ (mae pum set o Reoliadau bellach wedi’u rhestru).  
 
Gwelliant 138 

68. Mae’r gwelliant hwn yn mewnosod cymal 154(5) newydd sy’n amlinellu diffiniad 
newydd o’r ‘Rheoliadau Cynefinoedd perthnasol’. Mae’n cynnwys, yn is-adran (c), 
mewn perthynas â rheoliadau EOR a wneir gan Weinidogion Cymru yn gweithredu ar 
eu pennau eu hunain, nodi ei fod yn golygu’r ddeddfwriaeth a restrir yn y diffiniad o 
‘Reoliadau Cynefinoedd’ yn gymaint ag y mae’n berthnasol i Gymru. 

 
Cymal 157 – Dehongli Rhan 6 
 

Gwelliannau 140 i 145 
69. Mae cymal 157(1) fel y’i cyflwynwyd yn diffinio ‘Deddfwriaeth bresennol ar asesiadau 

amgylcheddol’. Mae gwelliant 140 yn cyflwyno’r Atodlen newydd (Deddfwriaeth 
bresennol ar asesiadau amgylcheddol) sy’n cael ei mewnosod ar ôl Atodlen 12 yn y 
Bil, ac sy’n rhestru’r holl ddeddfwriaeth bresennol ar asesiadau amgylcheddol at 
ddibenion y diffiniad hwn. Mae gwelliant 92 yn mewnosod yr Atodlen newydd yr 
ymdrinnir â hi isod.  

 
70. Mae gwelliant 141 yn hepgor y rhestr o ddeddfwriaeth a gafodd ei chynnwys yn y Bil 

fel y’i cyflwynwyd – mae’r rhestr hon bellach wedi cael ei symud i’r Atodlen newydd 
(Deddfwriaeth bresennol ar asesiadau amgylcheddol).  

 
71. Mae gwelliant 142 yn mewnosod cymal 157(1A) newydd sy’n diffinio ‘Deddfwriaeth 

bresennol berthnasol ar asesiadau amgylcheddol’ fel y’i rhestrir mewn rhannau 
penodol o’r Atodlen yn dibynnu ar ba awdurdod priodol sy’n gwneud y rheoliadau 
EOR: 

 
72. Mae gwelliant 143 yn darparu’r diffiniad o ‘awdurdod priodol’ ar gyfer Rhan 6, sef yr 

Ysgrifennydd Gwladol, awdurdod datganoledig neu’r Ysgrifennydd Gwladol yn 
gweithredu ar y cyd ag un neu fwy o awdurdodau datganoledig. 

 
73. Mae gwelliant 144 yn darparu’r diffiniad o ‘awdurdod datganoledig’ ar gyfer Rhan 6. 

Mae hyn yn cynnwys Gweinidogion Cymru, Gweinidogion yr Alban ac Adran yng 
Ngogledd Iwerddon.   

 
74. Mae gwelliant 145 yn ganlyniadol i welliant 142. 

RHAN 12 – Amrywiol 

 
Gwelliant 271 

75. Mae gwelliant 271 yn mewnosod cymal newydd ar ôl cymal 226 yn Rhan 12 o’r Bil. 
Bydd y gwelliant a fewnosodwyd yn dileu’r cyfyngiadau ar Senedd Cymru mewn 
perthynas â’r pwerau cydredol hyn, drwy ychwanegu Bennod 1 o Ran 3 neu Ran 6 
o’r Bil i’r rhestr o ddeddfiadau ym mharagraffau 9(8)(b) ac 11(6)(b) o Atodlen 7B i 
Ddeddf Llywodraeth Cymru 2006. Bydd hyn wedyn yn caniatáu i Senedd Cymru 
addasu’r trefniadau cydredol heb yr angen am gytundeb gan Lywodraeth y DU. 
 

RHAN 13 – Cyffredinol 
 

Cymal 231 – Rheoliadau 
 
Gwelliannau 288, 291, 294 a 298 

76. Mae gwelliannau 288, 291, 294 a 298 yn dileu cyfeiriadau at reoliadau o dan Ran 6 a 
Phennod 1 o Ran 3 yng nghymal 231 (Rheoliadau), achos y bydd y rheolau sy’n 
llywodraethau rheoliadau o’r fath yn cael eu hamlinellu yn yr Atodlen a fewnosodir ar 
ôl Atodlen 20.  
 

Cymal 233 – Rhychwant  
 
Gwelliannau 299, 300 a 302 

77. Mae’r gwelliannau hyn yn egluro rhychwant darpariaethau’r Atodlen newydd a 
fewnosodir ar ôl Atodlen 12 mewn perthynas â chyfyngiadau ar awdurdodau 
datganoledig.  
 

Cymal 234 – Cychwyn a darpariaethau drosiannol  
 

Gwelliannau 310 a 313 
78. Mae’r gwelliannau hyn i gymal 234 yn cadarnhau y bydd yr Atodlen sydd i’w 

mewnosod ar ôl Atodlen 12, sy’n cynnwys cyfyngiadau ar Weinidogion Cymru yn 
arfer y pwerau, yn dod i rym ar ddyddiad y caiff yr Ysgrifennydd Gwladol ei bennu 
drwy reoliadau, yn gymaint ag y mae’n ymwneud â Phennod 1 o Rhan 3, neu ddau 
fis ar ôl derbyn Cydsyniad Brenhinol mewn perthynas â Rhan 6.    

 
ATODLEN – Rheoliadau o dan Bennod 1 o Ran 3 neu Ran 6: Cyfyngiadau ar 
awdurdodau datganoledig 
 

Gwelliant 91 
79. Mae gwelliant 91 yn cyflwyno ac yn mewnosod Atodlen newydd o dan Bennod 1 o 

Ran 3 neu Ran 6: Cyfyngiadau ar awdurdodau datganoledig, gan gynnwys 
Gweinidogion Cymru, wrth wneud rheoliadau o dan Bennod 1 o Ran 3 (Data 
Cynllunio) neu ran 6 (Adroddiadau am Ganlyniadau Amgylcheddol). 

  
80. Mae’r darpariaethau allweddol a fyddai’n effeithio ar bwerau awdurdodau 

datganoledig/Llywodraeth Cymru i wneud rheoliadau’n cael eu hamlinellu isod.  
 

Dim pŵer i wneud darpariaethau y tu allan i gymhwysedd datganoledig. 

81. Ni allai awdurdod datganoledig/Gweinidogion Cymru wneud darpariaeth ar eu 
pennau eu hunain o dan Bennod 1 o Ran 3 neu Ran 6 oni bai bod y ddarpariaeth o 
fewn cymhwysedd deddfwriaethol yr awdurdod datganoledig (paragraff 4(1)). Mae 
diffiniad ‘cymhwysedd datganoledig’ yma yn ehangach na’r diffiniad yng nghymal 143 
ac 84, ac mae’n cynnwys darpariaeth o fewn cymhwysedd deddfwriaethol Senedd 
Cymru os yw wedi’i chynnwys yn Neddf Senedd Cymru (gan gynnwys unrhyw 
ddarpariaeth y gellid ei gwneud dim ond â chydsyniad Gweinidog y Goron neu, os 
yw’n ddarpariaeth y gellid ei gwneud mewn is-ddeddfwriaeth arall gan Gweinidogion 
Cymru (paragraff 6).     

 
Gofyniad am gydsyniad pan fyddai ei angen fel arall  

82. Byddai angen cydsyniad gan Weinidog y Goron cyn i unrhyw ddarpariaeth gael ei 
gwneud gan Weinidogion Cymru yn gweithredu ar eu pennau eu hunain o dan 
Bennod 1 o Ran 3 neu Ran 6, pe bai’r ddarpariaeth honno sydd yn Neddf Senedd 
Cymru, yn gofyn am gydsyniad gan Weinidog y Goron (paragraff 2(1)). 

 
83. Fodd bynnag, ni fyddai angen cydsyniad pe gallai Gweinidogion Cymru wneud y 

ddarpariaeth hon o fewn is-ddeddfwriaeth ar eu pennau eu hunain fel arall nag o dan 
y Ddeddf hon (paragraff 2)3)). 

 
Gofyniad i weithredu ar y cyd pan fyddai angen gwneud hynny fel arall 

84. Ni châi Gweinidogion Cymru wneud unrhyw reoliadau o dan Bennod 1 o Ran 3 neu 
Ran 6 pe baent yn cynnwys darpariaeth sy’n gysylltiedig â mater y byddai pŵer i 
wneud is-ddeddfwriaeth yn ei gylch, fel arall nag o dan y Ddeddf hon, yn cael ei 
wneud ar y cyd â Gweinidog y Goron, oni bai bod y rheoliadau’n cael eu gwneud ar y 
cyd â Gweinidog y Goron (paragraff 3(2)). 

 
85. Fodd bynnag, unwaith eto ni fyddai paragraff 3(2) yn berthnasol pe gellid cynnwys y 

ddarpariaeth o fewn Deddf Senedd Cymru heb yr angen am gydsyniad Gweinidog y 
Goron, neu os yw is-ddeddfwriaeth wahanol yn cael ei gwneud fel arall nag o dan y 
Ddeddf hon gan Weinidogion Cymru yn gweithredu ar eu pennau eu hunain 3(4) (a) 
a (b)(ii)).  

 
Gofyniad i ymgynghori pan fyddai angen gwneud hynny fel arall  

86. Ni châi Gweinidogion Cymru wneud rheoliadau o dan Bennod 1 o Ran 3 neu Ran 6 a 
fyddai, pe baent (1) wedi’u cynnwys o fewn Deddf Senedd Cymru, yn ei gwneud yn 
ofynnol ymgynghori â Gweinidog y Goron, oni bai bod y rheoliadau, i’r graddau 
hynny, wedi’u gwneud ar ôl ymgynghori â Gweinidog y Goron (paragraff 4(1), oni ellir 
cynnwys y ddarpariaeth o fewn Deddf Senedd Cymru lle nad oedd angen cydsyniad 
Gweinidog y Goron, neu nad oedd angen ymgynghori, neu pe bai angen ymgynghori 
(paragraff 4(5)) neu pe gellid cynnwys y ddarpariaeth mewn is-ddeddfwriaeth 
wahanol wedi’i gwneud gan Weinidogion Cymru nad oedd angen cydsyniad 
Gweinidog y Goron ar ei chyfer (paragraff 4(6)).  

 
 
Ystyr cymhwysedd datganoledig  

87. Mae paragraff 6(a) a (b) yn diffinio ‘o fewn cymhwysedd datganoledig Gweinidogion 
Cymru’ pe bai-  

a) wedi’i gynnwys o fewn Deddf Senedd Cymru (gan gynnwys unrhyw 
ddarpariaeth mai dim ond gyda chydsyniad Gweinidog y Goron y gellid ei 
wneud, neu  

b) ei bod yn ddarpariaeth y gellid ei gwneud gan Weinidogion Cymru mewn is-
ddeddfwriaeth arall. 

 
ATODLEN – Deddfwriaeth bresennol ar asesiadau amgylcheddol  
 

Gwelliant 92 
88. Mae gwelliant 92 yn mewnosod yr Atodlen newydd hon (deddfwriaeth bresennol ar 

asesiadau amgylcheddol) sy’n cael ei mewnosod ar ôl Atodlen 12 yn y Bil, ac mae’n 
rhestru’r holl ddeddfwriaeth bresennol ar asesiadau amgylcheddol at ddibenion 
diffinio ‘deddfwriaeth bresennol ar asesiadau amgylcheddol’. 
 

89. Mae’r ddeddfwriaeth berthnasol ar gyfer Cymru yn Rhan 1 – Lloegr a Chymru a Rhan 
2 – Cymru.  

 
ATODLEN – Rheoliadau o dan Bennod 1 o Ran 3 neu Ran 6 – Ffurf a Chraffu 
 

Gwelliant 260 
90. Mae’r gwelliant hwn yn mewnosod Atodlen newydd sy’n cynnwys darpariaethau ar 

gyfer ffurf a chraffu ar Ddata Cynllunio a Rheoliadau EOR a wneir gan yr 
Ysgrifennydd Gwladol ar ei ben ei hun neu ar y cyd ag awdurdod datganoledig; neu 
gan Weinidogion Cymru yn weithredu ar eu pennau eu hunain.  

 
91. Y darpariaethau allweddol sy’n effeithio ar Weinidogion Cymru pan fyddant yn 

gweithredu ar eu pennau eu hunain yw: 
 

• rhaid i unrhyw reoliadau a wneir gan Weinidogion Cymru ar eu pennau eu 
hunain gael eu gwneud drwy offeryn statudol (paragraff 1(1)(b)); 

• ni ddylai unrhyw reoliadau sy’n cynnwys darpariaeth o dan adran 138,139, 
140, 144(2) neu 145 (paragraff 2(1)) a wneir gan yr Ysgrifennydd Gwladol neu 
Weinidogion Cymru yn gweithredu ar eu pennau eu hunain (paragraff 2(1)): 

- gael eu gwneud oni bai bod drafft o’r OS wedi cael ei osod gerbron 
dau Dŷ Senedd y DU, ac wedi cael ei gymeradwyo ganddynt drwy 
benderfyniad; 
- cael eu gwneud oni bai bod drafft o’r OS wedi cael ei osod gerbron 
Senedd Cymru, ac wedi cael ei gymeradwyo ganddi drwy benderfyniad. 

• Mae paragraff 3 yn darparu bod rhaid i unrhyw reoliadau sy’n cynnwys 
darpariaeth o dan Bennod 1 o Ran 3 (Data Cynllunio) neu Ran 6 ac nad ydynt 
yn dod o dan yr adrannau a restrir ym mharagraff (1): 

- gael eu gwneud drwy OS gan yr Ysgrifennydd Gwladol pan fydd yn 
gweithredu ar ei ben ei hun, a bydd yr OS yn ddarostyngedig i gael ei 
ddirymu yn dilyn penderfyniad gan y naill Tŷ Seneddol neu’r llall;   
- cael eu gwneud drwy OS gan Weinidogion Cymru pan fyddant yn 
gweithredu ar eu pennau eu hunain, a bydd yr OS yn ddarostyngedig i 
gael ei ddirymu yn dilyn penderfyniad gan Senedd Cymru.  

• Ni fydd paragraff 3 yn berthnasol os yw OS drafft wedi cael ei osod gerbron 
pobTŷ Seneddol ac wedi derbyn cymeradwyaeth y ddau dŷ (pan fydd yr 
Ysgrifennydd Gwladol yn gweithredu ar ei ben ei hun) neu Senedd Cymru (pan 
fydd Gweinidogion Cymru yn gweithredu ar eu pennau eu hunain).    
 

92. Yr un fath yw’r darpariaethau hyn mewn sefyllfa lle mae’r Ysgrifennydd Gwladol yn 
gweithredu ar y cyd ag awdurdod datganoledig/Gweinidogion Cymru. 

Safbwynt Llywodraeth Cymru ar y gwelliannau arfaethedig  
 

Rhan 1 
 
93. Mae Llywodraeth Cymru yn parhau i fod o’r farn y gallai Senedd Cymru basio 

darpariaethau cyfatebol i’r rhai yn Rhan 1 a rhoi rhwymedigaethau’n union yr un fath 
ar Weinidogion Cymru i amlinellu’r ffordd y maent yn cynnig ‘lleihau anghyfartalwch 
daearyddol’ mewn perthynas â chyfleoedd economaidd a chymdeithasol neu 
gyfleoedd eraill ledled Cymru, drwy adroddiadau blynyddol a methodoleg a metrigau 
ar gyfer mesur cynnydd neu ddyddiadau targed.  

 
94. Nid oedd Llywodraeth y DU wedi cynnwys Llywodraeth Cymru yn y gwaith o  

ddatblygu ei Phapur Gwyn ar ffyniant bro, gan gynnwys y 12 cenhadaeth (Atodiad A) 
a’r metrigau cysylltiedig. Yn yr un modd nid oedd unrhyw ymgysylltu na 
thrafodaethau ynghylch Rhan 1 o’r Bil hwn, nac ynghylch yr angen am gydsyniad 
deddfwriaethol. Ers iddo gael ei gyflwyno rwyf i a’m swyddogion wedi trafod ein 
pryderon â Llywodraeth y DU.  

 
95. Rwy’n fodlon bod y gwelliannau a gyflwynwyd gan Lywodraeth y DU ar 4 Gorffennaf 

yn gwella’r sefyllfa a amlinellwyd yn yr LCM diwygiedig gwreiddiol a osodwyd ar gyfer 
y Bil hwn ar 25 Tachwedd 2022.  
 

96. Mae gwelliant 9 yn rhoi dyletswydd ar Weinidog y Goron, wrth bennu amcanion y 
mae Llywodraeth ei Fawrhydi yn bwriadu eu ceisio er mwyn lleihau anghyfartalwch 
daearyddol yn y Deyrnas Unedig (a fydd yn cael eu cynnwys mewn datganiad am 
genadaethau ffyniant bro) i (a) ystyried unrhyw rôl Llywodraeth Cymru a Senedd 
Cymru a (b) ymgynghori â Llywodraeth Cymru (fel sy’n briodol yn nhyb y Gweinidog).     
 

97. Fodd bynnag, mae pryderon yn parhau i fod mewn perthynas ag effaith cenadaethau 
ffyniant bro ar y ffordd mae’r arian sy’n cefnogi’r agenda ffyniant bro yn cael ei wario.  
Yn yr LCM diwygiedig, ac yn fy llythyr at y Gweinidog dros Ffyniant Bro, tynnais sylw 
at bwysigrwydd rôl gwneud penderfyniadau ar y cyd wrth gytuno ar y canlyniadau a’r 
ffordd y dylai’r arian sy’n cefnogi’r agenda ffyniant bro gael ei wario, er mwyn sicrhau 
polisïau cydlynol ac osgoi dyblygu.  
 

98. Mae’r pryderon hyn hefyd yn cynnwys y ffordd mae’r cenadaethau ffyniant bro a’r 
metrigau cysylltiedig wedi cael eu datblygu heb ymgynghori â Llywodraeth Cymru. 
Mae hyn er gwaethaf datganiadau clir yn y Papur Gwyn ar Ffyniant Bro sy’n 
cydnabod, er mwyn llwyddo, y bydd angen cydweithio’n agos â ... Llywodraeth 
Cymru ..., gan fod cyfrifoldebau am lawer o feysydd polisi sy’n hanfodol i ffyniant bro 
wedi cael eu datganoli. Mae amseriad gosod y datganiad cyntaf am genadaethau 
ffyniant bro yn golygu bod cyfnod bach iawn ar gyfer cynnal unrhyw drafodaethau 
ystyrlon ynghylch y datganiad cyntaf am genadaethau ffyniant bro y mae gwelliant 9 
yn darparu ar ei gyfer. 
 

99. Bydd y Bil (fel y’i diwygiwyd) yn ei gwneud yn ofynnol i Weinidog perthnasol o Goron 
osod gerbron pob Tŷ Senedd y DU y datganiad cyntaf am genadaethau ffyniant bro o 
fewn 30 diwrnod i’r adran hon ddod i rym. Mae gwelliant 9 yn ei gwneud yn ofynnol 
ymgynghori â Llywodraeth Cymru, a byddai angen i hyn ddigwydd o fewn y cyfnod 
hwn. 

100. Mae Llywodraeth y DU wedi drafftio ac wedi cyhoeddi 12 cenhadaeth ffyniant bro, ac 
maent wedi dweud y bydd y Datganiad am Genadaethau Ffyniant Bro a osodir ar ôl 
i’r Bil dderbyn Cydsyniad Brenhinol yn seiliedig ar y rhain yn y Papur Gwyn ar 
Ffyniant Bro (mis Chwefror 2022) a’r Nodyn Esboniadol. Mae’r amrediad llawn o 
fetrigau ar gyfer y cenadaethau’n cael eu cynnwys yn y datganiad cyntaf hwn.   
 

101. Mae Llywodraeth y DU wedi dweud mai sail resymegol cynnwys manylion y 
cenadaethau mewn datganiad wedi’i osod gerbron Senedd y DU (y ‘Datganiad am 
Genadaethau Ffyniant Bro’), yn hytrach nag yn y ddeddfwriaeth ei hun, yw creu 
mecanwaith sy’n ei gwneud yn ofynnol i Lywodraeth y DU a llywodraethau yn y 
dyfodol sicrhau bod eu hamcanion ar gyfer lleihau anghyfartalwch daearyddol yn 
gyfredol ac yn dryloyw, ac i’w cyhoeddi mewn ffordd sy’n sicrhau atebolrwydd.   
 

102. Mae ein barn ni, fel y’i hamlinellwyd yn yr LCM diwygiedig, yn parhau i fod y gallai 
Senedd Cymru basio darpariaethau cyfatebol i’r rhai o fewn Rhan 1, a rhoi ar 
Weinidogion Cymru rwymedigaethau yn union yr un fath i amlinellu’r ffordd y maent 
yn cynnig ‘lleihau anghyfartalwch daearyddol’ mewn perthynas â chyfleoedd 
economaidd a chymdeithasol, a chyfleoedd eraill ledled Cymru, wedi’i hategu gan yn 
union yr un fath o adrodd, craffu, adolygu, rhwymedigaethau ac ati.   
 

103. Mae hyn oherwydd nad yw amcan ‘ffyniant bro’ i leihau yn sylweddol anghyfartalwch 
daearyddol yn y DU yn fater a gedwir yn ôl. Er na fyddai Gweinidogion Cymru yn 
cyflwyno deddfwriaeth mewn perthynas â Lloegr, byddai gan Senedd Cymru 
gymhwysedd deddfwriaethol i ddeddfu i sicrhau’r un canlyniadau ar gyfer ‘ffyniant 
bro’ yng Nghymru. 

 
Rhannau 3, 6, 12, 13 a’r Atodlenni 

 
104. Yn fy LCM diwygiedig a gyflwynwyd ym mis Tachwedd, nodais fanteision posibl 

newid i ddull EOR ar gyfer asesiadau amgylcheddol. Ar yr adeg honno, roedd y Bil yn 
cynnig pwerau i’r Ysgrifennydd Gwladol i wneud rheoliadau EOR mewn meysydd 
datganoledig, a dim ond ymgynghori â Gweinidogion Cymru roedd angen ei wneud.  
Byddai’r gwelliannau uchod yn atal yr Ysgrifennydd Gwladol rhag gwneud rheoliadau 
mewn meysydd datganoledig heb gydsyniad Gweinidogion Cymru. 
 

105. Mae’r gwelliannau ar draws Rhannau 3, 6, 12, 13 a’r Atodlenni cysylltiedig hefyd yn 
rhoi pwerau i wneud rheoliadau EOR i Weinidogion Cymru, ac felly yn adfer ffordd o 
wneud rheoliadau ar gyfer asesiadau effaith amgylcheddol ac asesiadau 
amgylcheddol strategol pe bai angen gwneud hynny, naill ai drwy welliannau i 
bolisïau y cytunwyd arnynt gyda rhanddeiliaid yng Nghymru, neu lle mae angen 
gwneud hynny oherwydd newidiadau i gyfundrefnau cydsyniad a gedwir yn ôl gan 
Lywodraeth y DU.   

 
106. Mae colli pwerau i wneud rheoliadau ar gyfer asesiadau effaith amgylcheddol ac 

asesiadau amgylcheddol strategol, o ganlyniad i ymadael â’r undeb Ewropeaidd, 
wedi’i gwneud yn anodd ymateb mewn modd amserol i newidiadau y bydd 
Llywodraeth y DU yn eu gwneud i asesiadau amgylcheddol ar gyfer rhaglenni a 
phrosiectau. Yn enwedig ar gyfer rhai cyfundrefnau asesu effeithiau amgylcheddol 
sydd â chyfran uwch o brosiectau traws-awdurdodaeth, gallai’r diffyg gallu i alinio 
rheoliadau achosi oedi a chostau wrth roi cynlluniau seilwaith pwysig ar waith fel creu 
ynni adnewyddadwy.   

107. Ni waeth a yw cyfundrefnau cydsyniad Cymru yn newid i ddull EOR, bydd rhaid i gyrff 
datganoledig Cymru fel Cyfoeth Naturiol Cymru ac awdurdodau cynllunio lleol 
ddefnyddio Adroddiadau am Ganlyniadau Amgylcheddol pan fyddant yn ymateb i 
gyfundrefnau cydsynio a gedwir yn ôl fel Prosiectau Seilwaith o Bwys Cenedlaethol.    

 
108. Er y byddai gan yr Ysgrifennydd Gwladol bwerau i wneud rheoliadau mewn meysydd 

datganoledig, byddai’r gofyniad am gydsyniad Gweinidogion Cymru ymlaen llaw, 
ynghyd â’r diwygiadau perthnasol i Atodlen 7B o Ddeddf Llywodraeth Cymru 2006, 
yn darparu mesurau diogelu wrth eu defnyddio. Rwyf o’r farn bod y consesiwn hwn a 
manteision y bwerau i wneud rheoliadau sydd gan Weinidogion Cymru yn ddigon imi 
argymell bod y Senedd yn rhoi cydsyniad.   

 
Goblygiadau ariannol 
 
109. Nid oes unrhyw oblygiadau ariannol ar gyfer Cymru mewn perthynas â’r gwelliannau.  

 
110. Mae effaith ariannol y Bil fel y mae’n effeithio ar Gymru yn cael ei chrynhoi yn yr 

LCMau a osodwyd ar 28 Medi a 25 Tachwedd. 
 

Casgliad 
 

111. Mewn perthynas â Rhan 1 (Cenadaethau Ffyniant Bro), rydym yn anghytuno â 
Llywodraeth y DU ynghylch yr angen am gydsyniad deddfwriaethol. Barn 
Llywodraeth Cymru yw y gallai Senedd Cymru basio darpariaethau cyfatebol i’r rhai 
yn Rhan 1, ac felly rydym o’r farn y byddai angen cydsyniad y Senedd ar gyfer Rhan 
1. Yn fy marn i mae’r gwelliannau i Ran 1 (Cenadaethau Ffyniant Bro) a gyflwynwyd 
gan Lywodraeth y DU, ar 4 Gorffennaf 2023, yn gwella’r sefyllfa a amlinellwyd yn yr 
LCM diwygiedig gwreiddiol a osodwyd ar gyfer y Bil hwn ar 25 Tachwedd 2022, i’r 
graddau y gallaf bellach argymell bod y Senedd yn rhoi cydsyniad ar gyfer y Bil. Fodd 
bynnag, mae ein pryderon ynghylch y ffordd mae’r ddyletswydd hon yn cael ei rhoi ar 
waith, y ffordd mae’n rhyngweithio â dyraniadau cyllid, a’r ffordd y bydd Llywodraeth 
y DU yn cyflawni eu dyletswyddau i ystyried rôl Gweinidog Cymru a Senedd Cymru 
ac ymgynghori â Gweinidogion Cymru yn parhau. Byddem yn disgwyl defnyddio 
trefniadau rhynglywodraethol i Weinidogion Cymru gael eu cynnwys yn yr agenda 
hon. Yn yr un modd, mae Gweinidogion Cymru yn parhau i geisio rôl wrth benderfynu 
ar ganlyniadau ar y cyd a’r ffordd y dylai cyllid sy’n cefnogi’r agenda Ffyniant Bro – 
gan gynnwys y Gronfa Ffyniant Gyffredin (cyllid yn lle arian yr UE) – gael ei wario; 
bydd hyn yn helpu i sicrhau polisïau cydlynol ac osgoi dyblygu.  

 
112. Mewn LCMau blaenorol, gwnaethom nodi bod potensial i’r darpariaethau mewn 

perthynas â darpariaethau data cynllunio ac adroddiadau am ganlyniadau 
amgylcheddol fod yn fanteisiol, ac roeddwn yn agored i gael fy mherswadio y dylent 
fod yn berthnasol i Gymru.  

 
113. Mae’r gwelliannau a wnaed yma yn golygu fy mod yn cefnogi eu gwneud yn 

berthnasol i Gymru. Mae sefyllfa Asesiadau Effaith Amgylcheddol yng Nghymru ar 
hyd o bryd yn gymhleth iawn. Maent yn cael eu gweithredu drwy amrediad cymhleth 
o ddulliau gwahanol, sy’n cwmpasu nifer fawr o feysydd polisi, o gynllunio, dŵr a’r 
môr, i amaethyddiaeth a thrafnidiaeth. Yn bwysicach byth, nid yw’r ddeddfwriaeth yn 
gallu newid wrth i amgylchiadau newid, gan nad oes gan y rhan fwyaf o’r meysydd 
polisi hyn ddeddfwriaeth sylfaenol i alluogi eu diwygio yn y dyfodol. Bydd y materion 



18 
 

hyn yn gael eu datrys ac mae’r gwelliannau’n sicrhau nad effeithir ar ein setliad 
datganoli.  
 

114. Felly, rwy’n argymell bod y Senedd yn rhoi cydsyniad ar gyfer y Bil hwn. 
 
 
 
 
 
 
Julie James AS 
Y Gweinidog Newid Hinsawdd 
XX Gorffennaf 2023 

Atodiad A | Cenadaethau Ffyniant Bro 
 
Ffynhonnell: Y Bil Ffyniant Bro ac Adfywio (Nodiadau Esboniadol) Levelling-up and 
Regeneration Bill (parliament.uk) 
 
The 12 Levelling Up Missions  
 
Boosting productivity, increasing pay, and creating jobs  
a. Increasing living standards: pay, employment and productivity will have risen in every 

area of the UK, with each containing a globally competitive city, and the gap between 
the top performing and other areas closing.  

b. Backing Research and Development (R&D) by increasing public investment in R&D 
outside the South East by at least 33% over this Parliament and at least 40% by 2030.  

c. Overhauling public transport so local connectivity will be significantly closer to the 
standards of London, with better services, simpler fares and integrated ticketing.  

d. Transforming digital connectivity across the UK with nationwide gigabit-capable 
broadband with 4G and 5G coverage for the majority.  

Spreading opportunity and improving public services  
e. Improving education outcomes so that 90% of primary school children achieve the 

expected standard of reading, writing and maths.  
f. Increasing the number of adults who complete high quality skills training, with 200,000 

more people completing training annually in England.  
g. Increasing healthy life expectancy, and narrowing the gap between areas where it is 

highest and lowest.  
h. Improving wellbeing in every area of the UK with a closing gap between the top 

performing and low performing areas.  
Restoring pride in place and community  
i. Boosting satisfaction with town centres and engagement with local culture and 

community.  
j. Increasing home ownership and housing standards, with more first-time buyers in all 

areas and the number of non-decent homes down by 50% 
k. Cutting crime with homicide, serious violence and neighbourhood offences falling, with 

a focus on the worst affected areas.  
Empowering local leaders and communities  
l. Giving every part of England that wants one a devolution deal, with powers at, or 

approaching, the highest level of devolution and a simplified long-term funding 
settlement. 

https://bills.parliament.uk/publications/49201/documents/2676
https://bills.parliament.uk/publications/49201/documents/2676

